
NA VEIKA KECE OQO
AU SA VAKAYACORA

OTI VEI IKO.



AU A LAKO MAI...Ena vuku ni nomu i valavala ca. 
“Sa dina na vosa, a sa yaga me vakabauti vakalevu, ni sa lako 
mai ki vuravura ko Jisu Karisito me vakabulai ira na tamata i 
valavala ca...”                                                          (1Timoci 1:15a)
“...Me vaka na ka sa volai, Sa sega e dua sai valavala dodonu, sa 
sega sara e dua...”                                                        (Roma 3:10)
“Ni sai valavala ca koi ira kecega na tamata, ka ra sega ni yacova 
na ka e vakarokorokotaki kina na Kalou.”                       (Roma 3:23)

AU A MAI MATE...me saumi kina na nomu i valavala ca.
“Ia na Kalou sa vakatakila na nona loloma vei keda, ni sa mate na 
Karisito me noda i sosomi ni da sa tamata ca.. Ia ni da sa qai 
vakadonui ena vuku ni nona dra,ena qai rawarawa cake me da 
vakabulai mai na cudru ena vukuna.                             (Roma 5:8,9)
“Sa vakamavoataki ko koya ena vuku ni noda talaidredre, ka sa 
qaqi e na vuku ni noda caka cala: sa tau vua na cudruvi sa vu ni 
noda veivinakati tale; ia e na we ni kena kuita eda sa vakabulai 
kina.”                                                                             (Aisea 53:5)
“Ko koya eda sa rawata kina na bula e na vuku ni nona dra, ni sa 
bokoci na nodai valavala ca.”                                      (Kolosa 1:14)

AU SA TUCAKE TALE MAI NA MATE...me maroroya na 
nomu vakabulai ka tawa mudu.

“Oqo ga nai tukutuku, ni sa solia vei keda na Kalou na bula tawa 
mudu, ia na bula oqo sa tu vua na Luvena.”                   (1 Joni 5:11)
“O koya oqo sa rawarawa kina vua me vakabulai ira sara era sa 
lako mai vua na Kalou e na vukuna, ni sa bula tikoga ko koya me 
masulaki ira.”                                                                 (Iperiu 7:25)
“Sa rogoca na noqu vosa ko ira na noqu sipi, ia ka’u sa kilai ira, ka 
ra sa muri au: ia ka’u sa solia vei ira na bula tawa mudu, ia era na 
sega sara ni rusa, se dua e kaliraki ira mai na ligaqu.” (Joni 10:27-28)

E DODONU MO VEIVUTUNI...vakadinadinataka ni ko cala, e 
sega ni rawa mo vakayacora e dua na ka mo vakabulai  



kina se me vukei iko vakaiko ena nomu vakabulai; ni sai 
Jisu Karisito duadua ga ko gadreva.

“Au sa kaya vei kemudou, E segai; ia kevaka dou sa sega ni 
veivutuni, dou na mate kece vaka talega kina.”             (Luke 13:3)
“Me biuta mada na nonai tovo na tamata ca, kei na nona 
vakanananu na tamata dau caka cala; ka me lesu mai ko koya vei 
Jiova, ena yaloloma vua, io vei koya na noda Kalou, ni na 
gugumatua ni lomana:ni sa dua tani na noqu vakanananu ka dua 
tani na nomudou vakanananu, ka sa dua tani na noqui valavala ka 
duatani na nomudoui valavala, sa kaya ko Jiova.”     (Aisea 55:7,8)
“Sa qai vakabulai keda ko koya, sa sega ga e na vuku ni 
cakacaka dodonu eda sa kitaka, e na vuku ga ni nona loloma,...”
                                                                                      (Taito 3:5a)
“Ia ko koya sa sega ni cakacaka, a sa vakabauti koya sa 
vakadonuya na tamata i valavala ca, sa okati vua na nona 
vakabauta mei valavala dodonu.”                                  (Roma 4:5)

E DODONU MO VAKABAUTA...me taucoko ka 
vakatabakidua na nomu vakabauti Jisu Karisito me 

vakabulai iko.
“Ni sa lomani ira na kai vuravura vakaoqo na Kalou, me solia kina 
na Luvena e dua bauga sa vakatubura, me kakua ni rusa ko ira 
yadua era sa vakabauti koya, me ra rawata ga na bula tawa 
mudu.”                                                                             (Joni 3:16)
“A sa sega talega ni lomalomarua me tawa-vakabauta na vosa ni 
yalayala ni Kalou; sa kaukauwa ga na nona vakabauta, a sa 
vakarokorokotaka kina na Kalou; a sa vakadinata sara, ni sa 
rawarawa vei koya, me vakayacora na ka sa yalataki.”
                                                                                (Roma 4:20-21)
“Io, me vakatakila e na gauna oqo na nona yalododonu: me sa 
dodonu ko koya, ka vakadonui koya sa vakabauti Jisu...O koya 
keitou sa vaka sa  vakadonui na tamata e na vakabauta...”
                                                                                (Roma 3:26,28)



NA DIGIDIGI CAVA KO SA DIGIDIGI KINA?

Au Sa Digitaka Me’u Vakabauti Jisu Me Noqui 
Vakabula.

“Ni sa vakadinata na tamata e na vu ni yalona me sa 
vakadonui kina, ia na gusuna sa vakatusa kina me bula...Ni 
na bula ko ira vakaaduaga era sa masuta na yaca i Jiova.”
                                                                   (Roma 10:10, 13)
“O koya sa vakabauti koya sa sega ni cudruvi...”     (Joni 3:18a)

Au Sa Digitaka Me’u Muria Ga Na Lomaqu Ka 
Cakitaki Jisu.

“...Ia ko koya sa sega ni vakabauta sa qai cudruvi, ni sa 
sega ni vakabauta na yaca ni Luve ni Kalou, e le dua bauga 
sa vakatubura ko koya.”                                      (Joni 3:18b)
“Ia sa biu ki na drano buka waqa ko koya yadua sa sega ni 
volai e nai vola ni bula.”                            (Vakatakila 20:15)

Yacamu:
Na Nomu I Tikotiko (Kato ni Meli)

Koroturaga:                                      Vanua:
Yabaki Ni Bula:

Kevaka ko sa digitaka mo vakabauti Jisu Karisito me nomu i 
Vakabula ni oti na nomu wilika na tiki dua oqo, kerea mo na qai 

volavola mai ka vakaraitaka mai vei keitou.


